ԱՄՓՈՓԱԹԵՐԹ

Հայաստանի Հանրապետության կառավարության և Միացյալ Ազգերի Զարգացման Ծրագրի միջև համաֆինանսավորման Համաձայնագրի ստորագրման վերաբերյալ ստացված կարծիքների
	Գերատեսչություն
	Կարծիք
	ՀՀ էկոնոմիակայի նախարարության դիտարկում

	ՀՀ ԱԳՆ
	Հայաստանի Հանրապետության կառավարության և Միավորված Ազգերի Կազմակերպության Զարգացման Ծրագրի միջև 1995թ. մարտի 8-ին կնքվել է «Կառավարությանը ցուցաբերված օժանդակության և նրա հետ համագործակցության մասին» համաձայնագիր (այսուհետ` Համաձայնագիր), որն  ուժի մեջ է մտել 2000թ. ապրիլի 11-ին:  Համաձայնագրի դրույթներով սահմանվում են այն հիմնական պայմանները, համաձայն որոնց ՄԱԶԾ-ն ցուցաբերում է օժանդակություն ուղղված ՀՀ Կառավարության զարգացման ծրագրերի իրագործմանը: Դրանց թվին կարող է դասվել նաև Նախագիծը, որով ՀՀ Կառավարությունը համաֆինանսավորման հիմունքներով  10,138.000 ՀՀ դրամի գումար է հատկացնում ՄԱԶԾ-ի  կողմից իրականացվող «Աջակցություն առևտրին Կենտրոնական Ասիայի, Հարավային Կովկասի և Արևմտյան ԱՊՀ երկրների համար - Հայաստան» ծրագրի (ներառվել է ՀՀ 2013թ. պետական բյուջեում) հասանելի միջոցների ավելացման նպատակով:

Ելնելով վերոնշյալից, առաջարկում ենք`

1) Նախագծի նախաբանում հղում կատարել Համաձայնագրին` դիտարկելով Նախագիծը որպես Համաձայնագրի շրջանակներում իրականացվող ծրագիր,

2) Հստակեցնել Նախագծի անվանումը:

Միաժամանակ, Նախագծին հավանություն կարող է տրվել ՀՀ կառավարության արձանագրային որոշմամբ, որով նաև համապատասխան լիազորություն կտրվի ստորագրելու այն:
	Համաձայնագրի նախաբանում կատարվել է համապատասխան հղումը

Նախագծի անվանումը նպատակահարմար է թողնել նախկին խմբագրությամբ` պարզեցման նպատակով 

	ՀՀ ֆինանսների նախարարություն
	1. Նախա​գծի 1-ին հոդվածի 1-ին կետի համաձայն Հայաս​տա​նի Հանրապետության կառա​վա​րությունը Միավորված ազգերի զարգացման ծրագրի տնօրինությանն է հատկացնում 10.138.000 ՀՀ դրամ: Միաժամանակ, նախագծի հավելվածի Ա աղյուսակի համաձայն, գյուղմթերքների վերա​մշակ​​ման և այլ արտադրական սարքավորումների ձեռքբերման բյուջեն կազմում է 250.000 ԱՄՆ դոլար (225.000 – Ֆինլանդիայի կառավարություն, 25.000 - Հայաստանի Հանրա​պե​տու​թյան կառավարություն): Նախագծով, սակայն, կարգավորված չեն վերոնշյալ գյուղմթերքների վերամշակ​ման և այլ արտադրական սարքավորումների ձեռքբերման շրջա​նակներում առա​​ջա​ցող հարկային հարա​բե​րու​թյունները:  Հաշվի առնելով վերոնշյալը` առաջարկում ենք հստակեցնել, թե ինչ միջոցներից են վճարվելու համաձայնագրի իրականացման շրջա​նակ​ներում առաջացող հարկերը, տուրքերը և այլ պարտադիր վճարները:

2. Եթե Նախագիծը դիտարկվի որպես միջազգային համաձայնագրի նախագիծ, ապա այն ուժի մեջ մտնելու համար ՀՀ Սահմանադրությամբ և Օրենքով սահմանված կարգով պետք է ենթարկվի ներպետական ընթացակարգերի: Ավելին` ներկայիս տեսքով Նախագծի XII-րդ հոդվածով սահմանված ուժի մեջ մտնելու դրույթը հակասում է ՀՀ Սահմանադրության 6-րդ հոդվածի 4-րդ կետին և Օրենքի 22-րդ հոդվածին, ըստ որի միջազգային պայմանագիրը ՀՀ-ի կողմից ստորագրվելուց հետո ենթակա է վավերացման կամ հաստատման: Ուստի առաջարկում ենք խնդրո առարկա հոդվածը փոփոխել և շարադրել հետևյալ բովանդակությամբ` Համաձայնագիրն ուժի մեջ է մտնում Կողմերի ստորագրման և ՀՀ կառավարության` համաձայնագրի ուժի մեջ մտնելու համար անհրաժեշտ ներպետական ընթացակարգերի կատարման ավարտի մասին ՄԱԶԾ-ին ծանուցելու պահից: 
3 Միջազգային պայմանագրերի նկատմամբ կիրառվող ալտերնատի սկզբունքին համապատասխան անհրաժեշտ կլինի Նախագծի վերնագրում հայկական կողմի մասին նշագրումն անել առաջինը:
  4. Հայտնում ենք նաև, որ ՀՀ 2013 թվականի պետական բյուջեի մասին  ՀՀ օրենքի գործառական դասակարգման 04 բաժնի 02 խմբի 01 դասի   23. ՄԱԶԾ-ի կողմից իրականացվող Կենտրոնական Ասիայի, Հարավային Կովկասի և Արևմտյան ԱՊՀ երկրների համար (Հայաստան) առևտրի աջակցության դրամաշնորհային ծրագիր ծրագրով, Այլ մեքենաներ և սարքավորումներ տնտեսագիտական հոդվածով տարեկան նախատեսված 10,138.0 հազ. դրամի դիմաց ս.թ ապրիլի 19-ի դրությամբ  ֆինանսավորում չի իրականացվել: 
	Կետ 1 –

Համաձայն Համաձայնագրի 2-րդ Հոդվածի կետ 1-ի` իրականացման բոլոր ուղղակի ծախսերը արտացոլվում են Ծրագրի բյուջեում` համապատասխան հոդվածի դիմաց և ծածկվում են Ծրագրի կողմից: 
Կետ 2,3 –

Համաձայնագիրը չի հանդիսանում ՀՀ միջազգային համաձայնագիր
Կետ 4 – 

Ֆինանսավորումը չի իրականացվել Համաձայնագրի ստորագրված և ուժի մեջ մտած չլինելու պատճառով

	ՀՀ արդարադատության նախարարություն
	Համաձայնագրի 12-րդ հոդվածի վերաբերյալ անհրաժեշտ է կատարել վերապահում` համաձայն որի Համաձայնագիրը Հայաստանի Հանրապետության համար ուժի մեջ կմտնի ներպետական ընթացակարգերն ավարտվելուց հետո, քանի որ ներկա խմբագրությամբ նշված հոդվածի այն դրույթը, ըստ որի Համաձայնագիրն ուժի մեջ է մտնում ՀՀ կառավարության կողմից ստորագրվելուց հետո, հակասում է Հայաստանի Հանրապետության Սահմանադրության 6-րդ հոդվածի չորրորդ պարբերության և «ՀՀ միջազգային պայմանագրերի մասին» ՀՀ օրենքի 22-րդ հոդվածի դրույթներին, որոնցով սահմանվում է, որ ՀՀ միջազգային պայմանագիրն ուժի մեջ է մտնում միայն վավերացվելուց կամ հաստատվելուց հետո:
	Համաձայնագիրը չի հանդիսանում ՀՀ միջազգային համաձայնագիր


